
Queremos escomenzar expresando aquí o noso pesar polo pasamento, no 
pasado mes de febreiro, do compañeiro David Buján, persona que tanto animou 
e impulsou a búsqueda duns medios de facer populares as Matemáticas, a 
incorporación da Astronomía ó ensino mostrándoa como unha valiosísima 
materia formativa e á contribución á loita por dispoñer de textos de matemáticas 
na nosa lingua. Contigo sempre, David.  

No último  Congreso de Enciga, celebrado no Barco de Valdeorras,  
celebrouse a Asamblea da Sección de Matemáticas na que se realizóu a 
presentación das IX JAEM. Como xa estades informados, as IX JAEM 
celebraránse en Lugo os días 9, 10 e 11 de setembro deste ano. Animámosvos 
a que participedes ben  colaborando na súa organización,  presentando 
comunicacións, asistindo ás Xornadas, difundíndoa entre os compañeiros etc.  
Pensamos que esta importante actividade pode ter unha influencia positiva no 
noso traballo cotiá e na participación na difusión de novas experiencias, ideas e 
materiais no ensino das Matemáticas.    

Ademais desta presentación, na Asamblea da Sección, expúxose a 
preocupación dos asistentes pola situación das Matemáticas na Eso, pois a 
asignatura só ten tres horas por curso para cubrir uns obxectivos nada 
despreciables. Dende o Ministerio de Educación déronse algúns pasos para 
analizar e modificar a situación das Matemáticas na Eso. Das conclusións da 
Comisión para o estudio das humanidades tiramos o seguinte texto traducido: 

..... 
As Matemáticas pasarían a ter catro horas no segundo ciclo o que 
supón un crecemento de duas horas máis en toda a etapa.  
O diagnóstico do Sistema Educativo Español realizado polo INCE  
sinala que: 
... 

"considera insuficiente o tempo lectivo adxudicado a determinadas 
áreas para conseguí-los objetivos que figuran na ESO. Estas áreas 
son: Lingua e Literatura, Matemáticas, Geografía e Historia e, 
tamén, o  idioma moderno. Moi  especialmente a Lingua e ás 
Matemáticas, áreas éstas que teñen un contenido que resulta 
imposible impartir en só tres periodos semanais de 50 minutos". 
... 
Parece que, entre outras cousas polo recente cambio ministerial, esa 

actualización dos horarios non é inminente. Ademais deste tema, na Asamblea 
da Sección, observouse que hai un descoñecemento xeral da situación do 
Obradoiro de Matemáticas como asignatura optativa do primeiro ciclo.e a 
opcionalidade na asignatura de 4º de ESO.  

En principio nada debía impedir que un centro ofertara o Obradoiro de 
Matemáticas. Pero a cuestión é que na disposición 2ª da Orde do 30 de abril de 
1996 onde se establece esta materia optativa, aparece unha restricción, ó noso 
xuicio pouco razonable, que está a ser empregada como arma en contra da 
impartición desta asignatura.  Por se non coñecedes o articulado dí: 

Durante o primeiro ciclo, os alumnos e alumnas cursarán 
preferentemente a segunda lingua estranxeira. Non obstante, por 
razóns motivadas, o director ou directora do centro, por 
instancia dos pais e do titor do grupo, e logo do informe do 
departamento de orientación, poderá autorizar que se curse a 
materia optativa do ámbito científico-matemático ou a materia do 
ámbito lingüístico establecidas no punto primeiro da presente 
orde. 

Ante esta situación, aconsellamos que en principio non vos botedes atrás 
por esas restriccións para impartir o Obradoiro. Defeito en moitos centros a 
asignatura está implantada e sen trabas por parte da Consellería. Noutros 
centros, houbo algúns problemas que poideron resolverse e houbo centros nos 
que, como consecuencia deses obstáculos, non ofertaron a materia. 
Prantexándoo ante os pais, cubrindo tamén, na medida do posible, os papeis e 
requisitos, pode conseguirse que algúns alumnos teñan o Obradoiro de 
Matemáticas. Noutro caso suporá unha discriminación negativa para os centros 
que nono oferten. E pregúntome ¿a algún centro privado foi a inspección a decir 
que non poden ofertar o Obradoiro?.  Dado que non podemos ter datos de todos 
os centros privados, nono podemos asegurar categóricamente. Aínda así, 
coidamos que a resposta é negativa.  

A segunda cuestión é a da materia de Matemáticas en 4º de Eso. No 
Real Decreto onde se establecen as ensinanzas mínimas da ESO (BOE 26-VI-

1991) no artículo 3º aparece comtemplada unha opcionalidade na asignatura de 
4º.  

“As Administracións educativas, poderán dispoñer ... que a área de 
Matemáticas, que será cursada por todo-los alumnos, poderáse 
organizar, no cuarto curso, en dúas variedades de diferente 
contido”.  

Aquí a nosa Administración eductiva decidíu decir sí e facer non ou o 
contrario. Deste xeito, no DCB de Matemáticas atopamos  o seguinte : 

Inda que a educación debe conserá-lo carácter comprensivo 
durante toda a Etapa, no último  ano, para atender á diversidade de 
interesees dos alumnos, poderá haber por parte do profesor unha 
conducta diferenciada cara ó desenvolvemento dunhas 
determinadas capacidades. Poderán, cando sexa necesario, 
enfatizarse os aspectos formais das matemáticas, profundizar nos 
contidos e incorporar outros adicionais. 

 Estes contidos adicionais son os que máis adiante aparecen sinalados 
cun asterisco. A partir da enquisa que enviamos ós centros e cuias respostas 
apareceron no número 33 do Boletín das Ciencias, podemos considerar que a 
opinión maioritaria dos profesores de Matemáticas  é de que non se poden 
incorporar novos aspectos máis formais, profundizar e incorporar novos 
contidos  en grupos tan diverxentes como os actuais.  Polo tanto comprirá 
organizar os grupos atendendo ós contidos, de xeito que nalgúns grupos poidan 
incorporarse actividades matemáticas en relación con eses aspectos máis 
formais e eses novos contidos.  

Unha forma, que para moitos lles parece a millor é a de facer algún 
grupo máis no centro para a asignatura de 4º. Dende aquí pensamos que 
podedes buscar varias maneiras de conquerir que todos os alumnos poidan 
coñecer unhas matemáticas axeitadas ó seu nivel e intereses. O contrario será 
iñorar ós alumnos dun ou de varios niveis, centrándose ben nos de nivel 
intermedio ou nos dun nivel máis alto ou de nivel inferior,  o que pode perxudicar 
a formación deses grupos menos atendidos.  

Na asemblea da Sección tamén se comentóu que a UNESCO decidíu 
celebrar o ano 2000 como Ano Internacional das Matemáticas. Este 
acontecemento vai dar lugar a unha serie de actividades a nivel internacional 
bastante relevantes.  Unha primeira iniciativa foi a presentación, no Coingreso 
dos Deputados, dunha proposición non de Lei sobre o ano Mundial das 
Matemáticas 2000, proposición aprobada por unanimidade na Comisión Mixta 
de Investigación Científica e Desenrolo Texnolóxico.  



Nº 37 (Marzo 1999) Sección de Matemáticas 49 
Dentro da comisión interministerial que se organiza para os actos a 

celebrar,  a FESPM, na que estamos integrados, ten dous representantes e unha 
das actividades que prentenden divulgar vai ser o das exposición des 
matemáticas, para o que solicitan un cuestionario que inclua: 

Título e descripción onde se reflexe: 

− a quén vai dirixida,  

− características das pezas,   

− documentación auxiliar,  

− requisitos de transporte e montaxe  

− condicións económicas e xeito de contacto. 
Se coñecedes algún material que poida considerarse como exposición, 

podedes  comunicar os datos anteriores, dirixíndoo á Sección de Matemáticas 
de Enciga, Apdo 103 de Santiago de Compostela.  Igualmente se tedes algunha 
suxerencia sobre o xeito de celebrar en Galicia ese acontemento facédenolo 
chegar.  

En relación á conmemoración en Galicia do ano internacional das 
Matemáticas, convocados polo Decano da Facultade de Matemáticas, 
celebrouse o 17 de marzo unha primeira xuntanza  informativa. Nesta xuntanza 
púxose de manifesto o interese por chegar a todos os estamentos da sociedade 
mediante distintas actividades de divulgación que poidan mostrar a importancia 
das Matemáticas en todo-los eidos do coñecemento.  

Tomouse a decisión de establecer tres comités en Galicia, un por cada 
universidade, celebrándose no prazo dun mes a primeira xunta de cada comité. 
Tamén se prantexou o interese por que non quede nengún colectivo excluido, 
polo que interesa a presencia e participación de membros de Departamentos de 
Matemáticas da Universidade, de Departamentos didácticos de Matemáticas 
dos Institutos, de profesores de Colexios de ensino primario, de Cefocops así 
como matemáticos integrados noutro tipo de colectivos.  Tamén a nivel local, 
mencionouse a posibilidade de crear novos grupos en localidades como 
Ourense,  Lugo, O Ferrol.  

A primeira tarefa dos comités, amais da propia organización, será a de 
buscar entidades que poidan prestar unha colaboración económica e ir tirando 
ideas de popularización de todo tipo, tanto a nivel de centro, como de difusión 
por medios de comunicación e na propia rúa, propaganda en locales públicos 
etc.  

Todos os que teñades interese en participar dun ou doutro xeito nestas 
actividades, podédevos poñer en contacto a traveso de Enciga e nós 
informarémosvos da maeira de participar, dado que ó non estár constituidos os 
comités non hai aínda un responsable ou coordenador de cada comité.  




